
FRAMKVÆMDARÁKVÖRÐUN FRAMKVÆMDASTJÓRNARINNAR  

(ESB) 2020/2127 

frá 16. desember 2020 

um breytingu á framkvæmdarákvörðun framkvæmdastjórnarinnar (ESB) 2019/541 um jafngildi laga- og 

eftirlitsramma fyrir samþykktar kauphallir og viðurkennda markaðsaðila í Singapúr í samræmi við reglugerð 

Evrópuþingsins og ráðsins (ESB) nr. 600/2014 (*) 

FRAMKVÆMDASTJÓRN EVRÓPUSAMBANDSINS HEFUR, 

með hliðsjón af sáttmálanum um starfshætti Evrópusambandsins, 

með hliðsjón af reglugerð Evrópuþingsins og ráðsins (ESB) nr. 600/2014 frá 15. maí 2014 um markaði fyrir fjármálagerninga 

og um breytingu á reglugerð (ESB) nr. 648/2012 (1), einkum 4. mgr. 28. gr., 

og að teknu tilliti til eftirfarandi: 

1) Í 1. mgr. 28. gr. reglugerðar (ESB) nr. 600/2014 eru auðkenndir viðskiptavettvangar þar sem fjárhagslegir mótaðilar, 

eins og þeir eru skilgreindir í 8. mgr. 2. gr. reglugerðar Evrópuþingsins og ráðsins (ESB) nr. 648/2012 (2), og 

ófjárhagslegir mótaðilar sem uppfylla skilyrðin í b-lið 1. mgr. 10. gr. reglugerðar (ESB) nr. 648/2012 geta stundað 

viðskipti með afleiður sem tilheyra flokki afleiða sem lýst hefur verið yfir að falli undir viðskiptaskylduna. 

Viðskiptavettvangarnir þar sem unnt er að stunda slík viðskipti eru takmarkaðir við skipulega verðbréfamarkaði, 

markaðstorg fjármálagerninga, skipuleg markaðstorg og viðskiptavettvanga þriðja lands sem framkvæmdastjórnin hefur 

viðurkennt að falli undir jafngild lagaskilyrði og skilvirkt eftirlit í því þriðja landi. Viðkomandi þriðja landi er einnig 

skylt að kveða á um skilvirkt jafngilt kerfi fyrir viðurkenningu á viðskiptavettvöngum sem hafa fengið starfsleyfi 

samkvæmt tilskipun Evrópuþingsins og ráðsins 2014/65/ESB (3). 

2) Í samræmi við 4. mgr. 28. gr. reglugerðar (EB) nr. 600/2014 hefur framkvæmdastjórnin, með framkvæmdarákvörðun 

(ESB) 2019/541 (4), ákvarðað að laga- og eftirlitsramminn sem gildir um samþykktar kauphallir og viðurkennda 

markaðsaðila sem komið er á fót í Singapúr og hafa hlotið starfsleyfi frá Peningamálastofnun Singapúr tryggi að þeir 

aðilar fari að lagalega bindandi kröfum sem eru jafngildar kröfunum sem gilda um viðskiptavettvanga í Sambandinu 

sem settar eru fram í tilskipun 2014/65/ESB, reglugerð Evrópuþingsins og ráðsins (ESB) nr. 596/2014 (5) og reglugerð 

(ESB) nr. 600/2014, og sem falla undir skilvirkt eftirlit og framfylgd í Singapúr. 

3) Skrána yfir samþykktar kauphallir og viðurkennda markaðsaðila, sem sett er fram í viðaukanum við framkvæmd-

arákvörðun (ESB) 2019/541, má uppfæra, eftir því sem við á, til að rýmka gildissvið jafngildisákvörðunarinnar eins og 

mælt er fyrir um í 4. mgr. 28. gr. reglugerðar (ESB) nr. 600/2014 svo að hún nái yfir fleiri samþykktar kauphallir og 

viðurkennda markaðsaðila í Singapúr, eða til að taka samþykktar kauphallir og viðurkennda markaðsaðila af skránni. 

Framkvæmdastjórnin getur tekist á hendur sértæka endurskoðun, hvenær sem er, ef viðeigandi þróun gerir það 

nauðsynlegt að framkvæmdastjórnin endurmeti inntak þessarar ákvörðunar. Framkvæmdastjórnin getur, á grundvelli 

niðurstaðna úr reglubundinni eða sérstakri endurskoðun, ákveðið að breyta þeirri ákvörðun, eða fella hana úr gildi, 

hvenær sem er, einkum ef tiltekin þróun hefur áhrif á skilyrðin sem samþykkt þeirrar ákvörðunar byggist á. 

  

(*) Þessi ESB-gerð birtist í Stjtíð. ESB L 426, 17.12.2020, bls. 65. Hennar var getið í ákvörðun sameiginlegu EES-nefndarinnar nr. 173/2021 

frá 11. Júní 2021 um breytingu á IX. viðauka (Fjármálaþjónusta) við EES-samninginn (bíður birtingar). 

(1) Stjtíð. ESB L 173, 12.6.2014, bls. 84. 

(2) Reglugerð Evrópuþingsins og ráðsins (ESB) nr. 648/2012 frá 4. júlí 2012 um OTC-afleiður, miðlæga mótaðila og afleiðuviðskiptaskrár 

(Stjtíð. ESB L 201, 27.7.2012, bls. 1). 

(3) Tilskipun Evrópuþingsins og ráðsins 2014/65/ESB frá 15. maí 2014 um markaði fyrir fjármálagerninga og um breytingu á tilskipun 

2002/92/EB og tilskipun 2011/61/ESB (Stjtíð. ESB L 173, 12.6.2014, bls. 349). 

(4) Framkvæmdarákvörðun framkvæmdastjórnarinnar (ESB) 2019/541 frá 1. apríl 2019 um jafngildi laga- og eftirlitsramma fyrir samþykktar 

kauphallir og viðurkennda markaðsaðila í Singapúr í samræmi við reglugerð Evrópuþingsins og ráðsins (ESB) nr. 600/2014 (Stjtíð. ESB  

L 93, 2.4.2019, bls. 18). 

(5) Reglugerð Evrópuþingsins og ráðsins (ESB) nr. 596/2014 frá 16. apríl 2014 um markaðssvik (reglugerð um markaðssvik) og um 

niðurfellingu á tilskipun Evrópuþingsins og ráðsins 2003/6/EB og tilskipunum framkvæmdastjórnarinnar 2003/124/EB, 2003/125/EB og 

2004/72/EB (Stjtíð. ESB. L 173, 12.6.2014, bls. 1). 

4) Síðan framkvæmdarákvörðun (ESB) 2019/541 var samþykkt hafa fleiri viðurkenndir markaðsaðilar í Singapúr hlotið 

leyfi frá Peningamálastofnun Singapúr til að stunda viðskipti með afleiður sem tilheyra flokki afleiða sem lýst hefur 

verið yfir að falli undir viðskiptaskylduna. Í ljósi upplýsinganna frá Peningamálastofnun Singapúr uppfylla þessir 

viðurkenndu markaðsaðilar þær lagalega bindandi kröfur sem með framkvæmdarákvörðun (ESB) 2019/541 var 

ákvarðað að teldust jafngildar kröfunum sem gerðar eru til viðskiptavettvanga í Sambandinu og settar eru fram í 

tilskipun 2014/65/ESB. Framkvæmdastjórnin telur því viðeigandi að uppfæra skrána yfir samþykktar kauphallir og 

viðurkennda markaðsaðila sem sett er fram í framkvæmdarákvörðun (ESB) 2019/541 og henni ætti að breyta til að hún 

taki til fleiri viðurkenndra markaðsaðila sem hafa staðfestu í Singapúr og hlotið hafa starfsleyfi frá Peningamálastofnun 

Singapúr. 

5) Ráðstafanirnar sem kveðið er á um í þessari ákvörðun eru í samræmi við álit evrópsku verðbréfanefndarinnar. 

SAMÞYKKT ÁKVÖRÐUN ÞESSA: 

1. gr. 

Í stað viðaukans við framkvæmdarákvörðun (ESB) 2019/541 kemur viðaukinn við þessa ákvörðun. 

2. gr. 

Ákvörðun þessi öðlast gildi á þriðja degi eftir að hún birtist í Stjórnartíðindum Evrópusambandsins. 

Gjört í Brussel 16. desember 2020. 

 Fyrir hönd framkvæmdastjórnarinnar, 

Ursula VON DER LEYEN 

forseti. 

 _____  

VIÐAUKI 

Samþykktar kauphallir með starfsleyfi frá Peningamálastofnun Singapúr og taldar eru jafngildar viðskiptavettvöngum eins og 

þeir eru skilgreindir í tilskipun 2014/65/ESB: 

1) Asia Pacific Exchange Pte Ltd, 

2) ICE Futures Singapore Pte Ltd, 

3) Singapore Exchange Derivatives Trading Limited. 

Viðurkenndir markaðsaðilar með starfsleyfi frá Peningamálastofnun Singapúr og taldir eru jafngildir við-

skiptavettvöngum eins og þeir eru skilgreindir í tilskipun 2014/65/ESB: 

1) Cleartrade Exchange Pte Ltd, 

2) Tradition Singapore Pte Ltd, 

3) BGC Partners (Singapúr) Ltd, 

4) GFI Group Pte Ltd, 

5) ICAP AP (Singapúr) Pte Ltd, 

6) Tullet Prebon (Singapúr) Ltd, 

7) Nittan Capital Singapore Pte Ltd, 

8) Bloomberg Tradebook Singapore Pte. Ltd. 

 __________  


